
 
 

 

 

ᒥᔅᑕ ᕕᐊᓐ ᖁᕕᖅ 

ᐃᒃᓯᕙᐅᑕᖅ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

< tsataa@nwmb.com > 

 

ᒥᔅᑕ ᖁᕕᕐᒧᑦ: 

 

ᖁᔭᓐᓇᒦᒃ ᑎᑎᕋᓚᐅᖅᓯᒪᒐᕕᑦ ᔫᓂ 30, 2014-ᖑᑎᓪᓗᒍ, ᑐᕌᖓᑎᑦᑐᒍ ᒥᓂᔅᑕᒧᑦ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᔨᒃᑯᓐᓄᓪᓗ, ᐱᔾᔪᑎᖃᖅᑐᑎᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕐᓂᖃᕐᓂᖏᑦ 

ᐊᖏᖅᓯᔪᒥᓂᐅᓪᓗᑎᑦ ᐊᑐᖅᑕᐅᕙᓪᓕᐊᓂᐊᖅᑐᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᒍᑎᒃᓴᓂᑦ ᐸᕐᓇᐅᑎᒥ 

ᐃᖃᓗᒃᑑᑦᓯᐊᕐᒧᑦ ᐃᖃᓗᒐᓱᐊᖃᑦᑕᓂᖅᑐᓄᑦ ᑮᓇᐅᔭᓕᐅᕈᑎᒋᔭᐅᔪᒃᓴᓂᑦ. 

 

ᑭᒡᒐᑐᖅᑐᒍ ᒥᓂᔅᑕᐅᔪᖅ, ᖁᕕᐊᓱᒃᑐᖓ ᑐᓴᖅᑎᒋᐊᒃᓴᕕᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 

ᐃᓱᒪᓕᐅᖅᓯᒪᓂᖓ ᐊᖏᖅᓯᓪᓗᑎᑦ ᐊᑐᖅᑕᐅᕙᓪᓕᐊᓂᐊᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᒍᑎᒃᓴᖅ ᐸᕐᓇᐅᑎ, 

ᒪᓕᑦᑐᒍ ᐃᓚᖓ 5.2.34(d) ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎ, ᐊᖏᖅᑕᐅᓯᒪᓕᖅᐳᖅ. 

 

ᐊᑐᖅᑕᐅᕙᓪᓕᐊᓂᐊᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᒍᑎᒃᓴᑦ ᐸᕐᓇᐅᑎᖓ ᑲᑐᔾᔭᐅᓪᓗᓂ ᑲᒪᒋᔭᐅᓯᒪᕗᖅ 

ᓯᕗᓕᖅᑎᐅᓯᒪᓪᓗᑎᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐊᒻᒪᓗ ᐃᖃᓗᒃᑑᑦᓯᐊᑉ 

ᐆᒪᔪᕐᓂᐊᖅᑎᒃᑯᖏᑦ, ᐊᒻᒪᓗ ᐋᖅᑭᓱᖅᑕᐅᓯᒪᓪᓗᓂ ᐱᓕᕆᖃᑎᒌᑦᑐᑎᑦ ᐊᐅᓚᑦᑎᖃᑎᒌᑦᑐᑦ ᑲᑐᔾᔨᖃᑎᒌᖏᑦ, 

ᐃᒪᕐᒥᐅᑕᓂᑦ ᐊᑐᓲᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ.  ᐊᑐᖅᑕᐅᕙᓪᓕᐊᓂᐊᖅᑐᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᒍᑎᒃᓴᖅ ᐸᕐᓇᐅᑎᖓ ᐊᑐᖅᑕᐅᒍᓐᓇᑎᑦᑎᓯᒪᓕᖅᑐᖅ ᐅᓪᓗᒥᐅᔪᖅ ᐊᐅᓚᑦᑎᒍᑎᒃᓴᐅᓗᓂ, ᑲᑐᔾᔨᓪᓗᑎᑦ 

ᐸᐸᑦᑎᔨᐅᖃᑎᒌᓐᓂᐊᖅᑐᑎᑦ ᐊᒻᒪᓗ ᐃᓕᖅᑯᓯᕆᔭᐅᑦᑎᐊᓛᖑᔪᑦ ᐋᖅᑭᒃᓯᒪᔪᑐᖃᐃᑦ ᐊᕐᕌᒍᒐᓴᓐᓄᑦ 

ᐊᑐᖅᑕᐅᓂᐊᖅᑐᑎᑦ ᐊᐅᓚᑦᑎᒍᓐᓇᑦᑎᐊᕈᓐᓇᖁᓪᓗᒋᑦ ᐃᖃᓗᒃᑑᑦᓯᐊᕐᒥ ᐃᖃᓗᒐᓱᐊᖅᐸᑦᑐᓄᑦ 

ᑮᓇᐅᔭᓕᐅᕈᑎᖃᕋᓱᐊᖅᑐᑎᑦ. 

 

ᐃᖃᓗᓕᕆᓂᖅ, ᐊᐅᓚᑕᐅᓂᐊᖅᑐᖅ ᐅᑯᓄᖓ, ᐊᑐᖅᑕᐅᕙᓪᓕᐊᓂᐊᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᒍᑎᒃᓴᖅ 

ᐸᕐᓇᐅᑎᖓᓂᒃ ᐱᓕᕆᔩᑦ ᑲᑎᒪᔨᖏᓐᓄᑦ, ᑲᑎᒪᔨᖏᑦ ᑭᒡᒐᖅᑐᐃᔨᖃᐅᖅᑐᑦ ᐃᓄᐃᑦ ᐊᐅᓚᑦᑎᔨᐅᖃᑎᒌᑦᑐᑦ 

ᑲᑐᔾᔨᖃᑎᒌᖏᓐᓂᑦ, ᐃᖃᓗᒐᓱᐊᖅᐸᑦᑐᑦ ᑮᓇᐅᔭᓕᐅᕈᑎᖃᕐᓂᐊᖅᑐᑎᑦ, ᓄᓇᓕᓐᓂ ᐃᓐᓇᑐᖃᐃᑦ ᒪᒃᑯᑐᓪᓗ, 

ᓄᓇᓕᓐᓂ ᐃᖃᓗᓕᕆᕕᖓ, ᓄᓇᕗᑦ ᒐᕙᒪᖏᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 

ᓄᓇᓕᒻᒥᐅᑦ ᐃᓚᐅᖃᑕᐅᖏᓐᓇᕐᓂᐊᕆᓪᓗᑎᑦ. 

 

ᖁᔭᒋᕙᒃᑲ ᑲᑎᒪᔨᑉ ᐱᓇᓱᐊᖏᓐᓇᕐᓂᖏᑦ ᒪᑭᒪᒐᒃᓴᒥᒃ ᐊᐅᓚᑦᑎᓇᓱᐊᖃᑦᑕᑎᓪᓗᒋ  ᑲᓇᑕᑉ ᐅᑭᐅᖅᑕᖅᑐᖓᓂᑦ 

ᐃᖃᓗᓕᕆᓂᕐᒥᑦ. 

 

ᑎᑎᕋᖅᑐᖅ, 

 

 

 

ᑕᐃᕝ ᕘᑕᓐ 

ᐊᕕᑦᑐᖅᓯᒪᔪᓂ ᑐᑭᒧᐊᖅᑎᑦᑎᔨ 

ᑲᓇᑕᒥ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ  

